           Мен журналист болсам....

     Журналист-ол елінің сөзін сөйлеп, айтқанын жақтайды, халқының жоғын жоқтап мұңын даттайтын жан болғаны үшін, өте көп сынға түсетін кәсіп иесі. Аса көрнекті, дарынды қаламгеріміз Шерхан Мұртаза былай айтқан ”Журналист көргені-алтын, жегені-жантақ”-деп. Нағыз шыншыл ұлтжанды журналист қана қанша сыналса да, халқымен жүрегі бірге соғып, оның тілі мен құлағы бола алады.Уақытты тиімді, ұтымды пайдаланып жаңа тақырыпта ой толғау аса маңызды. Жаңалықтар ашып, оларды жеткізе білу дарынды журналисттің міндеті болып саналады. Ғабит Мүсірепов ”жер бетінде өзіңнің туып өскен жеріңнен құдіретті ел жоқ”-деген. Өз жерін сүйу керек, оны қастерлеп бағалай білу, салт-дәстүрді дәріптеп, келер ұрпаққа ұмыттырмай үйрету, Отанды қорғау әр азаматтың борышы. Сонда ғана сен өз еліне пайдасы тиетін ”Адам”бола алсың
     Егер мен журналист болсам халқыма пайдасы тиетін адал,халық пен биліктің ортасындағы көпір болуға дайынмын.Журналист-ол тек қана болып жатқан оқиғаларды жүйелеп айтып қана қоймай,ол ақпараттың шындыққа жанасатынын зерделейтін тұлғалардың бірі болып келеді.Сол себепті болашақта сапалы білімді,өз мамандығын сүйіп тандаған жандардың бірі болсам деймін.Сапалы білімінмен қатар журналист үшін ең маңызды қасиеттердің бірі ізденіс,яғни журналист мамаңдығы ізденісті талап ететін мамандықтардың бірі болып келеді. Абай атамыз айтып кеткендей ең алғашқы ол толық адам болу,журналист болу үшін өз бойына адами құндылықтарды жинаған ең жарқын жандардың бірі болу керек деп есептеймін.
   Журналист — ол тек ақпарат беріп, ақпарат таратам деп емес, алған ақпаратын милиондардың қажетіне жарата білетін, соның ішінде пайдасы тиетін ақпараттарды жеткізе алатын мамандық иесі. Алайда, әр сөзіне, айтқан ойына жауап бере алатын, бойында патриоттық рух, отансүйгіштік сезімі бар, ұлтын, елін, жерін қадір тұта білетін, оның болашағы үшін күресемін дейтін тұлғалар нағыз жаурналист бола алады.  Ел бетіне тура қарай алатын, шындықты бүркелемейтін, халықтың үніне құлақ асатын, адамзаттың зияты мен мәдениетіне қызымет ететін, рухани жаңғырудың жаршысы. “Төртінші билік” өкілі болғым келеді. Өйткені менің өз шығармашылық үнім бар, “журналист болсам” деген асыл мұратым бар, ойластырып жүрген бағдарламалық деректерім бар, ең бастысы- халқымды, елімді сүйетін жүрегім бар!
